
Efni: Frumvarp til laga um breytingu á lögum um Bankasýslu ríkisins, með síðari breytingum 
(starfstími) 149. löggjafarþing 2018-2019. Þingskjal 553 - 412. mál. Stjórnarfrumvarp.

Meðfylgjandi er umsögn Bankasýslu ríkisins um framangreint frumvarp til breytinga á lögum nr. 
88/2009.

Eins og skýrt er tekið fram í athugasemdum við frumvarpið hefur starfsemi stofnunarinnar aukist 
verulega á liðnum árum, m.a. með tilkomu umsýslu á 100,0% eignarhlut í íslandsbanka hf. Þá hefur 
stofnunin ekki aðeins lögbundna skyldu að sinna verkefnum skv. lögum nr. 88/2009 heldur einnig við 
undirbúning og framkvæmd á sölumeðferð eignarhluta ríkisins í fjármálafyrirtækjum, sbr. lög nr. 
155/2012. Samkvæmt þeim lögum hefur stofnunin frumkvæðis- og framkvæmdarhlutverk í 
sölumeðferð. Með útgáfu Hvítbókar um framtíðarsýn um fjármálakerfið telur stofnunin líklegt að 
verkefni stofnunarinnar muni aukast að umfangi næstu árin.

Að mati Bankasýslu ríkisins hefur enginn vafi leikið á um lagagrundvöll stofnunarinnar þrátt fyrir ákvæði 
9. gr. laganna. Með fyrirhugaðri breytingu í þessu frumvarpi er þessi ótvíræði skilningur stofnunarinnar 
lögfestur með skýrum hætti.

Bankasýsla ríkisins fagnar því frumvarpinu og styður það.

